
UEMAren eskariz Siadecok egindako Norantz doa
euskara? Hego Euskal Herria, 2036. Proiekzio
demolinguistikoa ikerketak eremu euskaldunenaren
gainbehera aurreikusten du, arnasguneak ia
desagertzeraino.

Ezin dugu arnasgunerik eta udalerri euskaldunik gabe
gelditu. 

Gure esku dagoena eginen dugu hori gerta ez dadin.
Egoera iraultzeko prest gaude hainbat erakunde eta
eragile.

Euskarak lurgune euskaldunena osasuntsu egotea
nahitaezkoa du indarberritzeko eta Euskal Herri osoan
eragiteko.

Hartu zure konpromisoa, euskarak har dezan arnas.

Bi hitzetan

gure hizkuntzak har dezan arnas

UEMA, egoera iraultzeko prest

Azken ikerketek eta datu soziolinguistikoek alarma guziak
piztu dituzte: euskara larrialdi egoeran dago, minorizazio
gorrian, eta arnasguneen gainbeherak ez du etenik.

Lan handia egin da euskararen biziberritzean azken
hamarkada hauetan. Hala ere, hizkuntza gutxitua da oraindik
euskara, eta gaur egungo joera soziolinguistikoak irauli
ezean, geldialdi zantzuek galera aroari bide emanen diotela
diote ikerketek. Bilakaera demografikoak, mundu mailako
aldaketek, teknologiak zein bizi-ohitura berriek ez dute
etorkizun samurra iragartzen euskararentzat. Sendo eragin
beharra dago gibelera egin nahi ez badugu.

Arnasguneen gainbehera agerikoa da, eta hamar urteren
buruan arnasgunerik gabe gelditzeko arriskua dugu.
Lurgune euskaldunena ahultzeak euskararen egoera
orokorra larriagotuko luke.

Diagnostikoa

UEMAK 120 udal biltzen ditu gaur egun, 
       eta 350.000 biztanleko lurgune   
       euskalduna ordezkatzen du.

Lurgune horren erakusle sendoa da.
Egoerarekin kezkatuta eta dagokion
ardurari helduta, egoera iraultzeko
gidaritza hartzeko prest dago, beti ere
elkarlanean.
2026ko otsailean, Lurralde Estrategia
aurkeztu zuen UEMAk.
Lurgune euskaldunena euskararen
indarberritzerako ardatz estrategiko gisa
definitzen du, oinarri teoriko sendoekin,
eta lege babesa eta plan integrala
proposatzen ditu.
Bilera erronda abiarazi du eragileekin.

Deus egiten ez bada gainbeherak etenik izanen ez
duenez, bateko eta bertzeko eragileek egoera iraultzeko
gogoa adierazi eta konpromisoak ere hartuko dituzte.
Ernatu dinamikaren lehen urrats gisa, apirilaren 14an
agerraldia egin zen konpromiso zehatzak hartu dituzten
18 eragilerekin batera.
Udalek, ikastetxeek eta elkarteek ere badute aukera
dinamikarekin bat egiteko eta konpromisoak hartzeko.
Abenduaren hasieran konpromisoak hartu dituzten
eragileen bigarren agerraldia eginen da, batean eta
bertzean ekimenarekin bat egin duten guzien berri
emanez.

Pentsatu duzu noizbait ze ekarpen egiten dion zure
eragileak euskarari? 

 Bi urrats, norabide berean:

Ernatu

Lurralde Estrategia euskararentzat.
Lurgune euskaldunena sendotu, euskararen
indarberritzea hauspotzeko. UEMAren proposamena.

Ernatu. ‘Esnatu ala hil’ adierazi digute soziolinguista
eta euskaltzale adituek. Guk, udalerri euskaldunok eta
bertako udalek, talde, elkarte eta eragileek ERNATU
beharra dugula erabaki dugu.

Beraz, hainbat eragile, ardura eta erantzukizuna
uztartuz, egoera iraultzeko premia adierazi eta
horretarako konpromisoak hartzen ari dira.

Hartu zure konpromisoa, euskarak har dezan arnas.

labur.eus/ESNATUeus
 

https://uema-eus.my.canva.site/le/

